
				এই পাতাটির মুদ্রণ সংশোধন করা প্রয়োজন। 
মহষির পত্র । Sድbሦä»
পরলোকে চলিয়া গিয়াছেন । এক্ষণে তোমাদের প্রতিই আমার সকল আশা ভরসা নিহিত। তন্মধ্যে “তুমি ধাৰ্ম্মিক প্রচারকদিগের অগ্রণী হইয়া এ পৰ্য্যন্ত ব্ৰাহ্মধৰ্ম্মের সেবায় প্রাণ মন অর্পণ করিয়া খাটিতেছ। “নামান্যানন্তস্য হাতত্ৰপঃ পটন গুহানি ভদ্রানি কৃতানি চ স্মরন গাং পৰ্যটন তুষ্টমন গতস্পৃহঃ কালং প্রতীক্ষন নমদো বিমৎসরঃ ।” তোমাকে এই যে উপদেশ দিয়া প্রচারকের আদর্শ দেখাইয়াছিলাম তুমি সেই আদর্শকে ধ্রুব লক্ষ্য করিয়া প্রচারকের নির্দিষ্ট পথে থাকিয়া বঙ্গদেশের সকল স্থানে ব্ৰহ্মবীজ ছড়াইয়া বেড়াইতেছ। তোমার নিষ্কাম ভক্তি ও ঈশ্বরেতে প্ৰীতি তোমার আত্মাকে উজ্জল করিয়া রাখিয়াছে । তোমার উৎসাহ জীবন্ত ; যে উৎসাহে উত্তেজিত হইয়া ব্ৰাহ্মধৰ্ম্মের বিশুদ্ধতা রক্ষা করিবার উদ্দেশে তুমি আমার নিকটে সাধারণ ব্ৰাহ্মসমাজ প্ৰতিষ্ঠা করিবার প্রস্তাব করিয়াছিলে তাহা আমার এখনও স্মরণ আছে । তোমাদের মধ্যে আমি আর অতি অল্প দিনই আছি। যখন আমি এই পৃথিবী ছাড়িয়া চলিয়া যাইব, তখন ব্ৰাহ্মসমাজ কেবল তোমাদেরই জীবন হইতে আলোক পাইয়া উজ্জল হইবে এবং তোমাদেরই আত্মা হইতে জ্ঞান ধৰ্ম্ম লাত করিয়া বদ্ধিত হইবে, ইহাই আমার শেষ জীবনের অগ্নশা ও আনন্দ । এই আনন্দেই আমার শরীর সবল হয় ও ইন্দ্ৰিয় সতেজ হয় । কিন্তু বৰ্ত্তমান মাসের তত্ত্বকৌমুদী পত্রিকাতে তোমার উপরে কতকগুলি ব্ৰাহ্মধৰ্ম্ম বিরোধী মতের আরোপ দেখিয়া নিতান্ত ক্ষুব্ধ-চিত্ত হইয়া আমার জরাজীর্ণ দুৰ্ব্বল শরীরেও তোমাকে এই পত্ৰ লিখিতেছি । “সাধুদিগের পদধূলি গ্রহণ ও অঙ্গে মাখ, পদে পড়িয়া থাকা, প্ৰসাদ গ্রহণ ইত্যাদি কাৰ্য্য ধৰ্ম্মসাধনের উপায় ; শক্তিসঞ্চার দ্বারা পৌত্তলিক ধৰ্ম্ম-বিশ্বাসী ব্ৰাহ্মধৰ্ম্মের বিরোধী ব্যক্তি ও শিশুদিগকে দীক্ষা প্ৰদান

